
భక్తిరసశతకసంపుటము










		
దనుకో ల్దప్పదు తృప్తి యెక్కరణి లభ్యంబౌనొ? కామేశ్వరీ.

	మ.	
జననాభావ మనుగ్రహింపు మది నీశక్యంబు గాదేని పై

జననంబందును నా కొసంగు మెటులో సంగీతసాహిత్యముల్

పనిలే దీయుదరంపుఁబోషణకునై భాషాంతరంబుల్ జగ

జ్జననీ! దీనికి నింతవ్యర్థపుఁ బ్రయాసం బేల? కామేశ్వరీ.

	మ.	
ఎవఁ డేరీతిని బెట్టిపుట్టు నటులే యేర్పాటగున్ వాని వృ

త్తివిశేషమ్ములు దీని కింత మది నుద్రేకించి తా నెక్కుడౌ

వ్యవసాయం బొనరింప నేమి యగుఁ? ద్వత్ప్రాణేశుఁడా! బిచ్చమె

త్తవలెన్ గర్మముదాఁట నెవ్వరికి సాధ్యంబౌనె? కామేశ్వరీ.



	 13





	మ.	
ఇలువేల్పైనను దాతవైనను మఱిం కేమైనను న్నీవె నీ

బల మొక్కించుక కల్గువారలకు నైశ్వర్యమ్ము హస్తస్థితా

మలకప్రాయము నిన్ను వీడి నరులం బ్రార్థింపఁగాఁ గల్గునే

కలుముల్ ధేనువు గాక దున్న లెటు దుగ్ధ మ్మిచ్చుఁ? గామేశ్వరీ.

	మ.	
నరనాథుల్ పలుమంది మిత్రులయియున్నన్ గాని తత్సన్నిధిన్

స్థిరవాస మ్మొనరించునట్టి పని నాచేఁ గాదు నీవంటి స

త్కరుణాశాలిని పెంపఁగాఁ బెఱిఁగి విద్యాబుద్ధుల న్నేర్చి నేఁ

